
Тухайн өдөр могой, 
морь, гахай, хулгана жилтнээ 
аливаа үйлийг хийхэд эерэг 
сайн ба бич, тахиа жилтнээ 
сөрөг муу нөлөөтэй тул элдэв 
үйлд хянамгай хандаж, биеэ 
энхрийлүүштэй. Өдрийн сайн 
цаг нь хулгана, үхэр, луу, могой, 
хонь, нохой болой. Эл өдөр 
амь таслах, хор найруулах 
үйлнээ зэрэгчлэн бүтнэ, үйл 
буруутгах, ламд золгох зэрэг 
цагаан зүгийн үйлэнд сайн. 
Баруун нүд татвал холын 
сураг сонсох, зүүн нь татвал эд 
олдох, баруун чих хангинавал 
ундаа олдох, зүүн чих 
хангинавал түлэгдэх, нохой 
уливал үхсэний сураг сонсох, 
хэрээ дуугарвал нөхөртэй 
учрах, тагнай загатнавал 
хувцас олдох, бие татвал эцэг, 
эхэд муу. Хөл татвал хэрүүл, 
тэмцэл гарах муу ёр болой.

КОРОНАВИРУС 
ДЭЛХИЙ ДАХИНД

Нас барсан
Нийт: 6,616,337

Тохиолдол

Эдгэрсэн

Нийт: 640,601,913

Нийт: 620,317,629

ЧИХРИЙН ШИЖИН-ЧИМЭЭГҮЙ ТАХАЛ

Цаг үе, үйл явдал

МӨНХИЙН ГАВЬЯАТ МОНГОЛ ИХ БУУЧИД

	 Чихрийн шижин өвчинтэй 
тэмцэх дэлхийн өдрийг тохиолдуулан 
Цэргийн төв эмнэлгээс “Чихрийн 
шижингийн нүдний халдвараас 
сэргийлье” сэдэвт өдөрлөгийг зохион 
байгууллаа. 
	 Дэлхийн чихрийн шижингийн 
холбооноос гаргасан судалгаагаар 
дэлхийд чихрийн шижин буюу сахрын 
өвчлөлтэй 400 гаруй сая хүн байгаа 
бөгөөд тус статистик тоо 2030 он 
гэхэд 600 саяд хүрэх магадлалтай 
байгаа юм. Цэргийн төв эмнэлэг 
2018 оноос хойш уг өвчинтэй тэмцэх, 

өвчлөлийг бууруулах зорилгоор уг 
өдөрлөгийн арга хэмжээг тасралтгүй 
зохион байгуулсаар ирсэн бөгөөд 
энэ удаагийн өдөрлөгт 200 гаруй хүн 
хүрэлцэн иржээ. 
	 ЦТЭ-гийн Дотоод шүүрэл 
булчирхайн нарийн мэргэжлийн эмч, 
дэслэгч Ч.НАРАНГЭРЭЛ: “Өнөө үед 
10 хүн тутмын нэг нь сахартай, хоёр 
хүн тутмын нэг нь чихрийн шижингийн 
өвчлөлтэй гэдгээ мэдэхгүй явж байна. 
Тиймээс дэлхийн чихрийн шижингийн 
холбооноос энэхүү “чимээгүй тахал” 
гэгдэж буй өвчинтэй тэмцэх зорилгоор 

жил болгоны 11 дүгээр сарын 14-ний 
өдрийг “Чихрийн шижинтэй тэмцэх 
өдөр болгон зарласан байдаг. Өдгөө 
чихрийн шижингийн өвчлөлтэй 
хөдөлмөрийн насны гурван хүн 
тутмын нэг нь хараа алдагдалтай 
гэсэн судалгаа гарсан учраас тус 
өдөрлөгийг “Чихрийн шижингийн 
нүдний хүндрэлээс сэргийлье” 
сэдвийн хүрээнд зохион байгуулж 
байна” гэлээ. 
Өдөрлөгийн хүрээнд ЦТЭ-ээс ард 
иргэдэд чихрийн шижингийн үнэ 
төлбөргүй оношилгоог хийж сургалтад 
хамруулахын зэрэгцээ нэгэнт уг 
өвчнөөр өвчилсөн тохиолдолд 

хэрхэн зөв зохистой хооллож, дасгал 
хөдөлгөөн хийх талаар зөвлөгөө 
мэдээлэл хүргэсэн юм. Мөн энэ 
удаагийн өдөрлөгт цэргийн нэгтгэл, 
анги, салбаруудын эмч нар уригдан 
оролцож байгаагаараа онцлог болж 
байгаа аж. 
Иргэд тус өвчнөөр өвчилж буй 
шалтгаан нь тодорхой болон тодорхой 
бус гэсэн хоёр хэв шинжтэй. Тодорхой 
шалтгаан нь хөдөлгөөний хомсдол, 
таргалалт амьдралын болон хоолны 
буруу хэв маяг, урьдчилан сэргийлэх 
үзлэгт хамрагддаггүй байдалтай 
холбоотой гэдгийг холбогдох албаны 
хүмүүс хэлж байсан юм.

АРТИЛЛЕРИЙН ЦЭРЭГ ҮҮСЭЖ ХӨГЖСӨНИЙ 101 ЖИЛИЙН ОЙД

Дэлхийн түүхэнд хүндтэй ул мөрөө 
үлдээж, цэргийн урлаг, тактикийн хөгжил 
дэвшилд гарамгай гавьяа байгуулж, олон 
удаагийн дайн тулалдаанд ялалтаа дархлан 
цуурайтуулсан  Их Монгол Улсын эзэн хаан 
Чингисийн үеэс шашдир түүхээ эхэлж, эдүгээ 
Монгол Улсын туурга тусгаар аугаа их сэргэн 
мандалтын 20-р зуунд улс орныхоо хөгжил 
дэвшил, батлан хамгаалах ариун үйлсэд 
түүхэн гавьяатай, дайчин уламжлалт монгол их 
буучдын их үйлс үеийн үед дуурьсагдах болно.

Богд хаант Монгол Улсын үед Таван 
замын байлдааны олон удаагийн тулалдаанд 
баатарлаг гавьяа байгуулж байсан улаан 
залаат их буучид, Ардын хувьсгалын анхны 
их бууны галыг Монгол нутагт нээж, Ардын 
журамт цэргийг анхны ялалтад уриалан 
дуудсан Рэнцэн даргатай анхны их бууны 
салаа, 1921 оны 11 дүгээр сарын 15-нд жанжин 
Д.Сүхбаатарын санаачилгаар байгуулагдсан 
Өлзий даргатай анхны их бууны хороо, Ардын 
хувьсгалын партизан, анхны их буучдын нэг 
хошууч генерал Д.Цолмон, Ардын Армийн 
анхны их бууны командлагч, дивиз командлан 
захирагч Г.Жанцанхорлоо зэрэг Монголын их 
бууны цэргийн анхдагч дарга нарын гавьяат 
үйлс их бууны хөгжлийн түүхэнд алтан үсгээр 
бичигдэж, хойч үедээ үлдэх учиртай.

	 Монгол Улсын тусгаар тогтнол, улс 
орны батлан хамгаалах үйлсэд баатарлаг 
гавьяа байгуулж, ялалт байгуулсан домогт их 
буучид болох Монгол Улсын баатар хурандаа 
генерал Б.Цог, дэслэгч В.Шарав, байлдагч 
Л.Гэлэгбаатар Д.Данзанваанчиг болон 

дайны үед Ардын Армийн Жанжин штабын 
орлогч даргаар ажиллаж байсан алдарт их 
буучин хошууч генерал Г.Эрэндоо нарын 
манай их буучид дайн тулалдаанд баатарлаг 
зоригийн үлгэр дуурайллыг бусдад үзүүлж, 
мэргэжлийнхээ ур чадварыг өндөр хэмжээнд 
эзэмшсэний дээд илрэл болж байсныг өнгөрсөн 
түүх гэрчилнэ.

Их бууны цэргийн энх цагийн хөгжлийн 
түүхэн замналын эрин үед их бууны шинжлэх 
ухааныг Монгол орны өвөрмөц нөхцөлд 
бүтээлчээр хөгжүүлэх, их бууны цэргийн 
нэгтгэл, анги, салбаруудыг бүтэц, зохион 
байгуулалтын хувьд шинэчлэн байгуулж, 
тэднийг орчин цагийн  дайн байлдаанд хэрэглэх 
арга ухаанд сурган дадлагажуулах, мэргэжлийн 
их буучдыг олноор бэлтгэх, их буучдын гал 
цохилтын ур чадварыг өндөр түвшинд хүргэж 
ялалтад бодит нөлөө үзүүлдэг, өнгөрсөн дайн, 
байлдааны туршлага, сургамжийг харгалзан их 
бууны цэргийн сургалт бэлтгэлийг шинэ шатанд 
гарган их бууны цэргийн хөгжилд үнэтэй хувь 
нэмэр оруулсан энх цагийн алдар хүндтэй их 
буучдын гавьяа, зүтгэл их билээ. 

Ардын Армийн Жанжин штабын дарга 
асан, анхны мэргэжлийн их буучдын нэг 
дэслэгч генерал Ч.Пүрэвдорж, Армийн их 
бууны газрын даргыг 20–оод жил удирдсан 
алдарт их буучин хурандаа А.Шуувай, ахмад 
их буучин хурандаа Ж.Ваанчиг, Б.Шарав, 
доктор  хурандаа Б.Товд, Цэргийн нэгдсэн 
дээд сургуулийн захирал асан хошууч  генерал 
Г.Түмээ, БХЯ-ны l орлогч сайд болон 5 дугаар 
Армийн командлагч асан хошууч генерал 

Д.Гэндэнпил, Улсын төлөвлөгөөний комиссын орлогч 
дарга, Их бууны газрын дарга болон ААБр-ын захирагч 
асан алдарт их буучин хурандаа Ж.Хүрэлжанцан, ЗХЖШ-
ын орлогч дарга болон 6 дугаар МБД-ийн захирагч 
асан хошууч генерал Ч.Цэрэндагва, Армийн их бууны 
командлагч асан ахмад их буучин хурандаа Б.Арслан, 
Цэргийн их сургуулийн захирал болон Их бууны газрын 
дарга асан доктор хурандаа Я.Мягмарсүрэн, хурандаа 
Д.Янжингомбо, олон жил их бууны анги удирдаж байсан 
ахмад их буучин хурандаа Ч.Дондов, ААБр-ын захирагч 
асан хурандаа Н.Доржханд, их бууны дөрвөн анги 
удирдаж байсан ахмад их буучин хурандаа Ш.Нэргүй, 
хурандаа Б.Цагаан, ЗХЖШ–ын дарга бригадын генерал 
С.Ганбямба, их бууны шинжлэх ухааныг Монголд 
хөгжүүлэхэд үнэтэй хувь нэмэр оруулсан, орчин цагийн 
их буучдыг бэлтгэн сургахад өөрийн мэдлэг чадвараа 
эгнэгт зориулсан Монголын анхны Их бууны эрдэмтэн, 
доктор, профессор хурандаа Д.Цэен, их бууны шинжлэх 
ухааны доктор Шинжлэх ухааны гавьяат зүтгэлтэн хошууч 
генерал О.Үржин, их бууны мэргэжлийн эрдэмтэд болох 
Д.Лхагвасүрэн, Н.Түүхбаатар, П.Алгаа, Я.Мягмарсүрэн, 
И.Батсайхан, Д.Содномцог, Б.Мандахбаяр, Чингисийн 
цэргийн урлаг, байлдах арга сэдвээр докторын зэрэг 
хамгаалсан анхны монгол түүхч эрдэмтэн их буучин 
хурандаа Х.Шагдар, ЗХЖШ-ын орлогч даргаар ажиллаж 
байсан хошууч генерал А.Ганбат, хошууч генерал 
Ж.Бадамбазар, Б.Баярмагнай, бригадын генерал 
Н.Энхбаялаг, Ц.Гандорж, ХЗЦК-ын штабын дарга асан 
их буучин хурандаа Ж.Уранбилэг, БХЯ-ны Төрийн 
нарийн бичгийн дарга, Цэргийн их сургуулийн захирлаар 
ажиллаж байсан доктор, профессор, хошууч генерал 
З.Болдбаатар зэрэг орчин цагийн Монголын их бууны 
100 жилийн түүхийг бичилцсэн алдарт их буучдыг нэрлэж 
болно.

Монголын их буучид эх орноо батлан хамгаалах их 
үйлсэд хүндтэй гавьяа байгуулахын зэрэгцээ орчин үед 
олон улсын энхийг сахиулах ажиллагаанд оролцож, тив 
дэлхийн аюулгүй байдлын манаанд идэвхтэй оролцсоор 
байгаа нь бахархууштай билээ. ИБНАУ-ын их буучдыг 
сургаж бэлтгэх их үйлсэд мэргэжлийн туслалцаа үзүүлж, 
их буучдынхаа нэрийг дэлхийн тавцанд цуурайтуулсан 
нь монголчууд дэлхийд анх удаа их бууг бүтээж, дайн 
тулалдаанд ашиглаж ялалт байгуулж, дэлхий дахиныг 
донсолгож, байлдан дагуулж байсан өвөг дээдсийнхээ 
түүхэн баатарлаг замналыг бахдан биширч, өнөөгийн 
Монголын их буучид домогт түүх шаштираараа бахархан 
омогшдогийг харуулсан билээ.

Дарга, ерөнхий 
редактор, хурандаа

САНЖМЯТАВЫН  
ТӨМӨРХУЯГ

Хаяг: Улаанбаатар хот, Баянзүрх 
дүүрэг, Офицеруудын ордон

Индекс: 10018
Цахим шуудан:

Soyombo@mod.gov.mn
Утас: 70001029, 3412 (дотуур)

Батлан хамгаалах яам

ЦАХИМ ХАЯГ ЦАХИМ ХУУДАС

"Соёмбо" сонин

"Дуулга" студиЗэвсэгт хүчний 
Жанжин штаб

* Батлан хамгаалах, Зэвсэгт хүчний мэдээ мэдээллийг шуурхай 
нийтэлнэ.
* Батлан хамгаалах, Зэвсэгт хүчний нэгтгэл, анги, байгууллага хамт 
олны        	 түүхт ой, тэмдэглэлт өдрүүдэд зориулсан тусгай 
дугаарыг бэлтгэнэ.
* Тус сонины мэдээллийг эх сурвалжийг дурьдан ашиглаж болно.

Цаг үе, үйл явдал

МОНГОЛ БИЧГИЙН ХИЧЭЭЛ 
№21

СУРГАЛТ

МЯНГАНЫ ЗАМЫН  ЦЭРГИЙНХЭН...

	 НА ГИЙГҮҮЛЭГЧИЙН БҮТЭЦ, ЗӨВ 
ЦЭВЭР БИЧИХ

	 Өмнөх хичээлд үзсэнчлэн НА бол дэвсгэр 
үсэг, түүний дотор “Зөөлөн дэвсгэр”-ийн нэг юм. 
Үгийн дунд, адагт ардаа эгшиггүй орж болно гэсэн 
үг. 
	 НА үсгийн үндсэн бүтэц бол титэм бөгөөд 
үзгээ салгаж байгаад өмнө нь ялгах зурлага “дусал” 
бичдэг. Үгийн дунд дэвсгэрлэвэл дан “шүд”-ээр, 
адагт “сүүл”-ээр тэмдэглэнэ. Та бүхэн үгийн эхэнд, 
дунд, төгсгөлд орох НА, НЭ, НИ, НО, НУ, НӨ, НҮ гэж 
аялгуулан уншиж, хувирах хэлбэрийг тогтоогтун.
	 Бичмэл тигээр:

	 Одоогоос 20-н жилийн өмнөх наадмын дараа Жанжин 
штабын даргын шуурхай зөвлөгөөн дээр ЗХЖШ-ын дарга дэслэгч 
генерал Ц.Дашзэвэг “Инженерийн даргаа” хэмээн надад хандан: 
Зэвсэгт хүчин 1000-н цэрэгтэй кино зурганд орж болдог юм чинь 
1000-н цэрэгтэй “1000-ны замд” орж болох уу гэж асуухад нь би 
болноо даргаа гэж хариулахад Жанжин дарга: Тэгвэл та өнөөдөр 
Монгол улсын авто замын газарт очиж “1000-ны зам” төслийн 
удирдагч Насанжаргал гуайтай уулзаад “1000-ны замд Зэвсэгт 
хүчнийг оролцуулах асуудлаар ярилцаад ир” хэмээн үүрэг өгөхөд 
би цэргийн хүний ёсоор “мэдлээ гүйцэтгэе” гэж  хариулахад тэнд 
байсан газар хэлтсийн дарга нар болох генерал хурандаа нар 
бүгд алга ташин баяр хүргэж билээ. Ингэж л Зэвсэгт хүчин бүтээн 
байгуулалтад оролцох эх суурь тавигдсан юм. 
	 Жанжин даргын үүргийн дагуу *1000-ны зам* төслийн 
удирдлагатай уулзаж Завхан аймгийн Яруу сумын нутагт 
орших *Нарийны даваа*, Идэр сумын нутагт орших *Бөхөн 
Шарийн даваа*-г засахаар болсноо тэр өдөр нь Жанжин даргад 
танилцуулж, нөгөөдөр нь уг 2 давааг үзэхээр төслийн удирдагч 
Насанжаргал гуайтай хамт Завхан аймгийг зорьсон юм. Тэнд 2 
давааг биеэр үзэж харахаар,нэг ёсондоо цэргийн хэллэгээр*газар 
оронд инженерийн тагнуул* хийж , ямар хүч хэрэгслээр давааг 
сэтэлж зам засах тооцоогоо хийж ирсэндээ. Явж ирсэн тухайгаа 
Жанжин даргад танилцуулахад жанжин дарга: Хээрийн зам 
ангийн орон тоо зохиож, батлуулах үүрэг өгсний дагуу 2 замын 
рот, өрмийн, тэсэлгээний, аж ахуйн, шатахуун хангалтын болон 
техник засварын салаа, хээрийн тэсрэх бодисын склад, талхан 
цех, халуун усны тасаг, ар тал, штаб, инженерийн албадууд 
бүхий 300 гаруй хүнтэй, 80 гаруй нэгж авто болон инженерийн 
техниктэй *Цэргийн хээрийн зам анги*-н орон тоог бий болгож 
*7780* гэдэг хээрийн ангийн дугаарыг хошууч генерал Х.Шагдар 
өгч байсан түүхтэй юмаа. Тус ангийн бие бүрэлдэхүүн, техник 
хэрэгслийг Зэвсэгт хүчний  016,186, 256, 014, 234, 089, 310, 311, 
119, 011, 120,122, 027-р ангиуд болон ЗХЖШ-с бүрдүүлж, богино 
хугацаанд буюу 2002 оны 8-р сарын 5-аас 10-р сарын 15-ны 
хооронд Завхан аймгийн Яруу суман дахь Нарийны даваа, Идэр 
суман дахь Бөхөн Шарийн давааг сэтэлж зам засах 148.000 м3 
газар шорооны ажлыг хийж гүйцэтгэж зам зассанаараа тухайн 
үед улс орон даяар өрнөж байсан *1000-ны зам* төсөлд Зэвсэгт 
хүчнээс өргөсөн хандив болон түүхэнд үлдсэн юм. Тэр үед 
Монголын ард түмэн *зам дагаж хөгжил ирдэг* хэмээн бэлгэшээн 
хониор хандив өгөх ч хүн байсан. Зэвсэгт хүчний 7780-р хээрийн 
зам ангийн шатахуун тос гээд л бүхий л зардлыг Зэвсэгт хүчнээс 
гаргаж оролцсон юм. 
	 Тус ангийн анхны захирагчаар хурандаа Ш.Эрдэнэбаяр /
ЗХЖШ/, Ерөнхий инженерээр миний бие /ЗХЖШ/, хөдөлмөрийн 
аюулгүй байдлын албаны даргаар дэд хурандаа Өлзийтогтох, 
ар талын даргаар хурандаа Галсандаш, соёл хүмүүжлийн 
даргаар хошууч З.Майдар /ЗХЖШ/ одоо Багануур дүүргийн 
цэргийн штабын дарга, хурандаа/, Замын ротын захирагчаар 

хошууч Б.Нэргүй /016/, хошууч Зандраа /186/, тэсэлгээний 
инженерээр хошууч Д.Мөнхбаатар /014/, хошууч Д.Юра, замын 
тооцооны инженерээр ахмад Ц.Ганхөлөг /одоо БИЦУГ-ын орлогч 
дарга, хурандаа/, замын инженерээр ахлах дэслэгч Ц.Батхүү 
/186/ одоо Зэвсэгт хүчний 339-р ангийн захирагч, хурандаа/,  
ахмад Г.Эрдэнэбаяр /234/ /одоо ЗХ-ний 234-р ангийн захирагч, 
хурандаа/, замын салааны захирагчаар дэслэгч Э.Ванчинхүү 
/014/ одоо БХЯ-нд хурандаа/, автын байцаагчаар ахмад 
Болдбаатар /цэргийн техник шалгах алба/, техникийн засварын 
даргаар хошууч Т.Жаргалсайхан/ бэлтгэл хурандаа/, ротын 
техникийн орлогчоор хошууч Н.Нямсүрэн /256/ /одоо ЗХ-ний 
340-р ангийн засварын дарга/, ахмад А.Пүрэвдорж /186/, ЭОВ-
4421 экскаваторын жолооч-экскаваторчнаар ахлагч Х.Серик 
/014/, /одоо бэлтгэл сургагч ахлагч/, дэд ахлагч Т.Баярбат /234/ 
/одоо 7781-р ангийн захирагч, хошууч/, дэд ахлагч Б.Цэдэн 
/256/ одоо Чингэлтэй дүүргийн цэргийн штабт, дэд хурандаа/, 
ахлах ахлагч Ч.Бямбадорж /122/, ахлагч Б.Лхагвасүрэн/256/, 
ахлагч Н.Мөнхбаяр /256/, дэд ахлагч А.Мөнхбат /014/ одоо /084-
р ангид инженерийн албаны дарга/, туслах экскаваторчнаар 
гэрээт цэргийн байлдагч Ч.Батболд /014/ одоо ЗХ-ний 340-р 
ангийн жагсаалын дарга-кранчин, сургагч ахлагч/, Зам засагч 
БАТ-М-ын механик-жолоочоор ахлагч Д.Баянмөнх /014/ одоо 
бэлтгэл сургагч ахлагч/, ахлагч Г.Мягмар /311/ одоо “Хүчит 
зам” компанийн механик/, дэд ахлагч Г.Нэмэхбаяр /014/ одоо 
Инженерийн албаны дарга, хошууч/,  зам засагч ПКТ-н механик-
жолоочоор С.Алтанхуяг /256/, дэд ахлагч Д.Жаргалсайхан/ 122/, 
өрмийн машин БГМ-н жолооч-өрөмчнөөр ахлагч С.Батболд 
/014/, ахлах ахлагч Түмэнжаргал /256/, замын бүлгийн дарга 
дэслэгч Г.Нямдаваа /256/ одоо 014-р ангийн албаны дарга, 
хошууч/, өрөм-компрессорын бүлгийн дарга дэслэгч Я.Ганбаяр 
/122/, одоо Материал техникийн газрын техник хангалт нөөцийн 
төлөвлөлтийн хэлтсийн мэргэжилтэн, дэд хурандаа/, газар 
шорооны машин ПЗМ-ын механик жолоочоор ахлагч Б.Батбаяр 
/186/, ахлагч Д.Мөнгөнцогт /186/, эмчээр дэслэгч И.Баярхүү 
/027/ одоо тус ангийн яаралтай мэс заслын төвийн дарга, дэд 
хурандаа/, сувилагчаар Д.Лхагва /027/, ахлах тогоочоор Дармаа, 
Т.Оюун /120/, жолоочоор ахлагч Ц.Мөнхбаатар/011/, ахлагч Өлзий 
/089/, ахлагч Чинзориг /238/, энгийн Б.Эрдэнэгавьяа /238/, ахлагч 
М.Ганбаатар /016/, Д.Чимэдцэрэн /016/, ахлагч Ч.Мөнхдолгор 
/016/, ахлагч Доржпүрэв /120/ нарын олон арван ажилсаг офицер 
ахлагч нар даваа сэтэлж замын ул суурь барих ажилд гар бие 
оролцон ажилсан. 
Цэргийн зам ангийн цуваа баруун аймгуудаар дайран өнгөрөхөд 
нутгийн ард түмэн цагаан идээ цай сүүнийхээ дээжийг барин 
ирж хэрэг зорилгыг сонирхон баярлаж бахархдаг байв. Зорьсон 
газраа хүрэхэд Аймаг сумын удирдлага ард иргэд дотноор 
хүлээн авсан. Тэр үед одоогийнх шиг өндөр хүчин чадалтай 
өөрөө буулгагч, экскаватор, бульдозер байсангүй. Тухайн үеийн 
зэвсэглэлд байсан дугуйт экскаватор ЭОВ-4421, зам засагч 
БАТ-М, ПКТ-2, индүү ДУ-47/доргиургүй/, грейдер ДЗ-22, хийн 
компрессор ЗИФ-55, өөрөө буулгагч ЗИЛ-555-р л замын ажлаа 
гүйцэтгэдэг байлаа. Замын материал тээвэрлэх өөрөө буулгагч 
Зил-555 дутагдалтай байсан учир цэрэг тээвэрлэж ирсэн ЗИЛ-
131-с 16 ширхгийг гаргаж, замын материал буулгах зориулалтаар 
ЗИЛ-131 бүрд 4 цэрэг өгч буулгадаг байлаа. Нэг удаа өрөм 
тэсэлгээн дээр ажиллаж байсан хийн компрессор Зиф-55 
мотор эвдрэхэд ахмад А.Пүрэвдорж /186/, дэслэгч Я.Ганбаяр 
/122/ нар тэр моторыг нь авч, компрессорыг нь шууд траншей 
ухагч ПЗМ-2-тэй кардан голоор холбож өрөм тэсэлгээний ажлыг 
зогсоохгүйгээр явуулж байсан билээ. Мөн миний бие зөөлөн хөрс 
өрөмдөх зориулалт бүхий өрмийн машин БГМ-н шнекин өрмийг 
хад чулуу өрөмдөх цохилтот өрөм болгон өөрчилж хад чулуунд 
тэсэлгээний цооног өрөмддөг болгосноор замын трасст таарсан 
гэрийн буйрын чинээ том үхэр чулуу, ургаа хадыг дэлбэлж зам 
засах ажиллагааг саадгүй болгож байсан. Замын ажил өглөөний 
нар карьерт тусахад экскаваторын шүд газарт шигдсэнээр 
эхэлж, орой шороо буулгаж байгаа цэрэг тэвшин дээрх шороогоо 
харахаа болиход ажил дуусаж байлаа. Өдөр бүр зил-131-н рейс 
тоолж түрүүлсэн экипажийг чанасан хонины өвчүүгээр шагнаж 
урамшуулдаг байлаа. Ингэж ЗХ-ний 7780-р хээрийн зам ангийн 
офицер, ахлагч, түрүүч байлдагч, ажилчин алба хаагчид бид 
2 нарны хооронд зүтгэн ажиллаж хүлээсэн үүрэг даалгавраа 
нэр төртэй биелүүлж, Зэвсэгт хүчний орчин цагийн бүтээн 
байгуулалтад оролцох эхлэлийг тавьсандаа. Цэрэг түрүүч нар 
үүргээ маш амжилттай биелүүлсэн учир халагдах хугацаанаасаа 
хагас сарын өмнө халагдаж гэртээ харьж байсандаа. 
	 Биднийг 1000 зам төсөлд ажиллаж байхад тэр үеийн 
ерөнхий сайд Н.Энхбаяр, ЗХЖШ-ын дарга дэслэгч генерал 
Ц.Дашзэвэг нарын тэргүүтэй хүмүүс ирж ажил байдалтай 
танилцаж талархал илэрхийлж, дэмжин ажилладаг байсан. Тус 
хээрийн зам ангийг байгуулж ажилласнаараа *1000-ны зам*-д 
армийг оролцуулах юм сан гэж хүсэж явсан хүсэл маань биелсэн 
юм. Тэрэндээ урамшаад “ЗХ-нийг бүтээн  байгуулалтын том төсөл 
хөтөлбөрт оруулах ёстой” гэдэг “онол”-ыг идэвхтэй сурталчилж 
ЗХ-ний тухай хуульд “ЗХ-ний бүтээн байгуулалтад оролцоно” 
гэдэг заалтыг оруулахад хувь нэмрээ оруулсан гэж боддог. Тэр 
үед “Зэвсэгт хүчин авто болон төмөр замын бүтээн байгуулалтад 
орох ёстой” гэж намайг ярихад нэг үед алба хааж байсан хөхдүүд 
маань яаж орох юм, техник хэрэгсэл байхгүй гээд гайхаж байхад 
нь би “том төсөл өөрөө том мөнгөөр бүтдэг, шийдвэр гаргаад 
техник хэрэгсэл аваад өгвөл арми хийж чадна” гэж хариулдаг байж 
билээ. Гэтэл өнөөдрийн өндөрлөгөөс харахад Зэвсэгт Хүчин зам 
барилгын орчин үеийн хүчин чадал сайтай техник хэрэгсэлтэй 
болж, Зүүнбаян-Тавантолгой чиглэлийн төмөр замыг барилцаж, 

Зүүнбаян-Ханги чиглэлийн төмөр замын ажилд оролцож дуусгах 
шатандаа явж байгаа нь миний мөрөөдлийн биелэл болж байна 
даа. Тиймээ манай ЗХ-ний хөвгүүд төмөр замыг бүрэн утгаар нь 
буюу доод болон дээд бүтцийг чанартай  барьж хугацаанд нь өгч 
чаддагаа харууллаа.  
               ЗХЖШ нь авто болон төмөр зам барих олон ангитай болон 
өргөжиж БИЦУГ-тай болсон нь бүтээн байгуулагч цэргийнхний 
урмыг нэмсэн том үйл явдал болсон. Түүн дотор бидний анхлан 
бүтээн байгуулалтад оролцсон 7780-р анги маань 2018-2019 онд 
Дорноговь аймгийн Сайншанд-Алтанширээ сумыг холбосон 17,5 
км хатуу хучилттай авто зам барин ЗХ-нийхээ нэр хүндийг өндөрт 
өргөн ажилласан. 2020 оноос Төмөр замын бүтээн байгуулалтын 
ажилд, 2021-2022 онд Дарханы замын бүтээн байгуулалтын ажилд 
оролцож байна.Тухайн үеийн 7780-р түр анги маань ЗХ-ний 342-
р байнгын анги болон өргөжиж, бүтээн байгуулалтын ангиудын 
нэгэн бүтээлч хүч болоод байна. Дээрх хугацаанд тус ангийн 
захирагчаар хурандаа Т.Жаргалсайхан, хурандаа Ц.Ганхөлөг нар 
ажилласан нь *1000-ны замын цэргийнхэн* бидний бахархлыг зүй 
ёсоор төрүүлж байдаг юм. Хурандаа Ц.Ганхөлөг нь Монгол улсын 
“Гавьяат барилгачин”, мөн хурандаа Г.Эрдэнэбаяр, хурандаа 
Ц.Ганхөлөг нар нь Монгол улсын “зөвлөх инженер”, 6 офицер 
хурандаа цол хүртэж, 5 офицер ангийн захирагч болж “1000-ны 
замын цэргийнхэн” биднийгээ баярлуулж байна. Одоо тус ангийн 
захирагчаар дэд хурандаа Д.Зоригтсайхан ажиллаж ангийнхаа 
уламжлалыг өндөрт өргөн ажиллаж байна.
	 Аль ч улс орны инженерийн цэрэг улс орныхоо хөгжилд 
их хувь нэмэр оруулж байсан түүхтэй юм билээ. Барилга-
инженерийн цэргийн удирдах газар *худаг ус гаргах* салбар 
нэгжтэй болох зорилготой яваа дуулдсан. Энэ тун хэрэгтэй 
бодлого. ЗХ-ний Ерөнхий командлагч *Тэрбум мод* үндэсний 
хөтөлбөр боловсруулж, хэрэгжүүлж эхэлж байгаа үед давхцаж 
байгаа нь дэмжүүштэй. Ер нь ч тэгээд *Хээрийн ус хангалт* 
гэдэг бол инженерийн цэргийн гүйцэтгэж ирсэн, цаашид ч хийж 
гүйцэтгэх ёстой үүргийн нэг л дээ. Тэгээд ч орчин үеийн худаг 
усны техник хэрэгсэл хүчин чадал сайтай сайхан болжээ.
	 Манай Зэвсэгт хүчин энхийг дэмжих ажиллагаанд болон 
бүтээн байгуулалтад оролцож эхэлсэн нь Монгол улс зах зээлийн 
нийгэмд шилжиж байсан ороо бусгаа үед ЗХ-ний нэр хүндийг 
өндөрт өргөсөн чухал арга хэмжээ болсон гэдэгтэй маргах хүн 
үгүй биз ээ. 
	 Ойрын ирээдүйд уул уурхайн инженерийн цэргийн ангиуд 
байгуулагдаж, эх орныхоо стратегийн ач холбогдол бүхий уурхайг 
нээж ажиллуулах бүтээн байгуулалтад өвөл зунгүй оролцож, 
ЗХ-ний офицер, ахлагч нарын ахуй амьдралыг дээшлүүлж, улс 
орныхоо баялгийн сан хөмрөгийг арвижуулах үйлсэд том хувь 
нэмрээ оруулна гэдэгт итгэж явдгаа энэ дашрамд илэрхийлье. 
	 2002 оны *1000-ны замын цэргийнхэн* болох офицер 
ахлагч, түрүүч, байлдагч, ажилтан ажиллагсдадаа ЗХ-ний 7780-р 
хээрийн зам анги байгуулагдсаны 20 жилийн дурсамжтай халуун 
мэндийг дэвшүүлж,аз жаргал,эрүүл энхийг хүсэн ерөөе.                               

Монгол улсын зөвлөх инженер, бэлтгэл дэд хурандаа 
Э.ГАНТУЛГА


